
ДЗЯВОЧЫЯ І АРМЕЙСКІЯ АЛЬБОМЫ: АГУЛЬНАЕ І АДРОЗHАЕ
Альбомная славеснасць – адна з асноўных форм сучаснага пісьмовага фальклору – разнастайная і ў цэлым яшчэ не дастаткова вывучаная айчыннымі фалькларыстамі. Альбом як культурна-гістарычны феномен трапіў да даследчыкаў яшчэ ў канцы XVIII стагоддзя [1, с. 599]. З часам узніклі новыя віды альбома, і сёння ён бытуе ў розных відах і формах. Гэта – песеннік, “дзённік сяброў”, “эстафета сяброў” і анкета, як называюць іх школьніцы; блакнот або сшытак, як прынята называць іх сярод салдат тэрміновай службы. Усе гэтыя разнавіднасці альбома – з’ява аднаго парадку. Альбом – не збор выпадковых тэкстаў, гэта – цэласны тэкст, які валодае сваёй структурай, сэнсам, функцыянальнасцю і своеасаблівай паэтыкай. Ён функцыянуе ў спецыфічным культурным асяродку і адлюстроўвае яго светапогляд [3]. Мэта нашай працы – спроба параўнання двух відаў альбомнай славеснасці (дзявочыя і салдацкія альбомы), а таксама вызначэнне іх падабенства і адрознення.
Галоўным адрозненнем дзявочых альбомаў ад салдацкіх, на нашу думку, з’яўляецца калектыўнае напісанне першых. Дзявочыя альбомы арыентаваны на камунікацыю, таму самой уладальніцай у іх могуць быць напісаны толькі ўступныя тэксты. Усе далейшыя творы пакідаюць на памяць сяброўкі. У салдацкіх блакнотах не дапускаецца чыё-небудзь умяшанне. Тэксты могуць перапісвацца ў саслужыўцаў, але чужой рукой нейкіх правак ніколі не робіцца. 
Жанравая разнастайнасць – адна з асноўных рыс абодвух відаў альбомаў. Як дзявочы альбом, так і салдацкі альбом ці блакнот пачынаюцца структураўтвараючымі тэкстамі. У іх фармулююцца правілы карыстання альбомам ці блакнотам, адбываецца знаёмства з уладальнікам / уладальніцай зборніка. Падкрэслім, што дзявочы альбом характарызуецца большай даступнасцю, “адкрытасцю”, што выразна адрознівае яго ад салдацкага альбома ці блакнота. Дзявочы альбом не абмяжоўвае кола могчымых “гасцей” і чытачоў, у той час як кола чытачоў салдацкага блакнота строга акрэслены: 
Открой блокнот мой друг или подруга*
И проведи глазами по строкам

Написан он в часы досуга

И грусти по родным местам

Но если ты мужского пола

И этих мук не испытал

Закрой блокнот не мни бумагу

Не для тебя его писал!  *5
Як бачым, у творы прысутнічае гендэрная спецыфіка падзелу чытачоў: “хто быў – хто не быў у арміі”. Забарона на знаёмства з салдацкім альбомам не распаўсюджваецца на асоб жаночага полу. Дзявочы альбом “адчынены” для чытання практычна кожнаму, калі будуць выконвацца нешматлікія і простыя правілы ці просьбы, якія звычайна і фармулююцца ў тэксах зачыну:
Прежде чем в альбом писать,

Хочу попроситься,

Если плохо напишу

Попрошу не злиться. *3
Патрэбна дадаць, што тэксты падобнага зместу сустракаюцца не толькі ў пачатку ці канцы дзявочых альбомаў, але і пасля вершаў, напісаных сяброўкай уладальніцы дзяаочагаальбома.  

Адрасацыя ў дзявочым і салдацкім альбомах прыблізна аднолькавая: да сябра / сяброўкі, каханага / каханай, да бацькоў. Натуральна, змест саміх твораў будзе значна адрознівацца. У дзявочым альбоме чытаем: 
                               Ты – подруга то, что надо,  

                               Ты на свете лучше всех!

                               Как приятно, если рядом

                               Слышен твой весёлый смех.

                               Не соскучишся с тобою,

                               Вместе нам всё нипочём,
                               Будь всегда сама сабою,

                               Жизнь пусть радует во всём! *4
Зусім іншы змест салдацкіх зваротаў, якія нярэдна актуалізуюць тэму разгульнага мінулага “на гражданцы”:
Ты помнишь друг как мы гуляли

Вино, девчонки, кабаки

А в место этого нам дали

Х/Б, портянки, сапоги.  *1
У дзявочых альбомах тэксты з выражанай адрасацыяй да бацькоў амаль не сустракаюцца. Адзінкавыя выпадкі фіксуюцца сярод віншаванняў. У салдацкіх блакнотах і альбомах такія звароты нярэдкія. 

Родная, сердечно тебя поздравляю!

Здоровья и радости в жизни желаю!

Дороже всего мне улыбка твоя, 

Будь счастлива, милая мама моя! *6
Отец и мать, вы ждите сына,

Дай бог здоровья вам на век, 

Для офицера я скотина, 

Ну а для вас я – человек.  *2 

Цікава, што тэксты пажаданняў у салдацкім і дзявочым альбомах аднолькавыя, але ж прызначэнне іх рознае. Як ужо адзначалася вышэй, дзявочы альбом больш арыентаваны на камунікацыю, і таму тэксты пажаданняў могуць быць упісаны ў яго як самой уладальніцай, так і яе сяброўкамі. У салдацкіх блакнотах і альбомах тэксты такога тыпу ўпісваюцца з мэтай адрасаваць іх каму-небудзь у пісьме. Тэксты для подпісаў фотаздымкаў таксама супадаюць у абодвух відах альбмаў. У такіх выпадках альбом выступае як своеасаблівае “сховішча” тэкстаў. Зусім не абавязкова, што тэксты будуць выкарыстаны згодна планаванай прызначанасці (для фотаздымкаў і афармлення дэмбельскага альбома).
На долгую-долгую память,

А может на несколько дней

Это зависит от дружбы, 

От дружбы твоей и моей!  *1 *6
Армейская афарыстыка накіравана на карэкцыю светапогляду салдат, на ідэнтыфікацыю лірычнага героя адпаведных твораў як члена армейскай групы. Яна ўстанаўлівае адносіны паміж тымі, “кто был”, і тымі, “кто не был”, як паміж тымі, хто прайшоў адмысловую ініцыяцыю і набыў высокі статус, і тымі, хто яшчэ не прайшоў яе:

Кто был студентом,

Видел юность,

Кто был солдатом,

Видел жизнь.  *2
У сувязі з “ініцыяльнай” праблематыкай, адлюстраванай у салдацкіх альбомох, важна адзначыць, што афарыстычныя выказванні сцвярджаюць магчымасць і нават неабходнасць выкарыстання ў армейскай камунікацыі “рытуальнай лексікі” – “мата”:
Армия без мата

Как солдат без автомата.  *5

Афарызмы, або кароткія выказванні, прадстаўленыя ў дзявочых альбомах, могуць мець як вызначанага аўтара, так і быць ананімнымі. У такіх афарызмах, у асноўным, яскрава прасочваюцца толькі дзве тэмы: каханне і сяброўства:
Молодость без любви что утро без сонца. *3
Хорошо если собака – друг,

Но плохо, если друг – собака. *6
Асобай формай гульні ў альбоме з’яўляюцца акравершы. Тэматыка такіх твораў у дзявочых і салдацкіх альбомах можа супадаць (любоўная тэматыка), а можа мець і характар акрэсленай субкультуры. У аналізаваных намі альбомах часта распрацоўваецца матыў памяці:
                                Пять букв пишу
                                Одно прошу я,

                                Меня любить,
                                Не забывать,

                                И долго-долго вспоминать. *2 

У дыдактычнай паэзіі абедзвюх разнавіднасцей альбома прадстаўлены “правілы паводзін”, прадстаўленыя ў форме парады. У такіх выпадках парады даюцца тымі, хто “пераступіў” своеасаблівы парог спеласці. У дзявочым альбоме гэтым “парогам” часта з’яўляецца закаханасць:
Я вам сказать хочу девчонки

Не верьте в любовь никогда

Я верила в любовь с пелёнок

А она обманула меня. *3
У салдацкім альбоме такі “парог” – прызыў у армію і звязаныя з гэтым выпрабаванні.
                                Пейте друзья веселитесь

                                Пусть брызги летят в потолок

                                Но бокал хоть раз поднимите

                                За тех кто идёт на прыжок. *5
Што да песеннага рэпертуару, то ён вызначаецца разнастайнасцю ў абодвух відах альбома. Адзначым толькі тое, што, на наш погляд, у іх дамінуюць «ператэкстоўкі» вядомых песень. Тэматыка ў разгляданных альбомах можа не супадаць, бо, на наш погляд, адметна характарызуе кожную з субкультур. 

С чего начинается служба?

С рассказа сержанта в купе,

Со старой и маленькой станции 

С железных ворот КПП.

А может она начинается…  *2

   Где-то на белом свете

  Там, где идёт урок

  Пишет записку Саша

 Среди мелких строк… *3
Абрэвіятуры,  вызначаныя намі ў дзявочых альбомах, звычайна прадстаўляюць тэму кахання:

ВУЗ -  выйти удачно замуж. *3
Усе магчымыя расшыфроўкі ў блакнотах салдат, па нашых назіраннях, закранаюць у асноўным абрэвіатуры назваў родаў войск і армейскую тэрміналогію, напрыклад:

Г – гостеприиное

У – убежище

Б – бастующим

А – армейцев.  *1

Як дзявочы, так і салдацкі альбом разлічаны не толькі на чытанне, але і на праглядванне, разглядванне, таму значнае месца ў ім займаюць дэкаратыўныя элементы. Разнастайныя выявы ў альбоме (малюнкі, уклейкі) нярэдка нясуць дадатковы ў адносінах да асноўнага – тэкставага – сэнс. Адным з матываў любоўнай графікі (пераважна ў дзявочых альбомах) з’яўляецца традыцыйная любоўная сімволіка: сэрца, пранізанае стралой, або два злучаныя палаючыя сэрцы [1, с. 606]. У апошні час у салдацкіх альбомах можна сустрэць розныя малюнкі на армейскую тэму, карэкатуры, дзе галоўным героем з’яўляецца старшына, шаржы, стэрэатыпныя выявы жанчын.

Дзявочы альбом і тэрмін яго вядзення не залежыць ад знешніх абставін (напрыклад, абмежаваны час службы ў арміі), таму ў адной школьніцы можа быць некалькі альбомаў. У салдат наяўнасць двух альбомаў – з’ява нячастая. Другі альбом заводзіцца, калі тэрмінова патрэбна запісаць што-небудзь або калі пад рукою нама першага. У такіх выпадках другім альбомам можа стаць сшытак па нейкай дысцыпліне.
Такім чынам, дзявочыя і армейскія альбомы маюць шмат агульнага ў змястоўна-тэматычных, структурных і прагматычных адносінах. Разам з тым мы назіраем відавочнае разыходжанне ў выяве светапогляду адметных субкультур.
Заўвагі
* У артыкуле выкарыстаны ўласна сабраныя матэрыялы, якія захоўваюцца ў архіве вучэбнай фальклорна-краязнаўчай лабараторыі пры кафедры беларускай літаратуры БрДУ. У прыкладах захоўваецца пунктуацыя і арфаграфія арыгінала.

*1. Вольф Валерый Мікалаевіч, 1980 г. н., в. Амелянец Камянецкага раёна Брэсцкай вобласці.

*2. Дземідзюк Дзмітрый Дзмітрыевіч, 1986 г.н., в. Дубраўцы Камянецкага раёна Брэсцкай вобласці. 

*3. Дубіна Марына Іванаўна, 1985 г. н., в. Амелянец Камянецкага раёна Брэсцкай вобласці.

*4. Меркутава Кацярына Барысаўна, 1991 г. н., в. Амелянец Камянецкага раёна Брэсцкай вобласці.

 *5. Усаў Артур Сяргеевіч, 1986 г. н., г. Высокае Камянецкага раёна Брэсцкай вобласці. 

*6. Чарнавокая Юля Міхайлаўна, 1991 г. н., в. Амелянец Камянецкага раёна Брэсцкай вобласці.

